
Shri Shivakamasundari Pancharatnam

ಶ್ರೀಶಿವಕಾಮಸುಂದರೀಪಂಚರತ್ನಂ

ರಾಕಾಚಂದ್ರ ಸುದೀಪ್ತ ವಕ್ತ್ರಕಮಲಾಮಾಲೋಲನೀಲಾಲಕಾಂ
ಗೌರೀಂ ಕುಂಕುಮಭೂಷಿತಾಂಗಲತಿಕಾಂ ಮಾಂಗಲ್ಯಸೂತ್ರೋಜ್ವಲಾಂ .

ಶ್ರೀಮಚ್ಛೈವಸುಜಾಹ್ನವೀ ತಟಗೃಹಾಂ ಭಕ್ತೇಷ್ಟಸಂಪತ್ಪ್ರದಾಂ
ವಂದೇ ತ್ವಾಂ ಶಿವಕಾಮಸುಂದರಸಖೀಂ ವಾಂಛಾಧಿಕೇಷ್ಟಪ್ರದಾಂ ..೧..

ಕಾಂತ್ಯಾ ವಿಶ್ವವಿಮೋಹಿನೀಂ ಕಲಿಮಲಪ್ರದ್ಧ್ವಂಸಿನೀಂ ಹರ್ಷಿಣೀಂ
ಶಾರ್ದೂಲಾಂಘ್ರಿಪತಂಜಲಿ ಪ್ರಭೃತಿಭಿರ್ಭಕ್ತೈರ್ನುತಾಂಘ್ರಿದ್ವಯಾಂ .

ಪಾಪಾಘೌಘವಿನಾಶನೈಕ ಚತುರಾಮಾಕರ್ಣನೇತ್ರೋತ್ಪಲಾಂ
ವಂದೇ ತ್ವಾಂ ಶಿವಕಾಮಸುಂದರಸಖೀಂ ವಾಂಛಾಧಿಕೇಷ್ಟಪ್ರದಾಂ ..೨..

ನಿತ್ಯಾಂ ನೀರಜಲೋಚನಾಂ ನಿಗಮಗಾಂ ನಿತ್ಯಾದಿಭಿಶ್ಶಂಸಿತಾಂ
ಶೋಕಧ್ವಾಂತ ರವಿಪ್ರಭಾಂ ಶ್ರಿತಜನಾಭೀಷ್ಟಪ್ರದಾಂ ಸತ್ವರಂ .

ಮುಕ್ತಾಹಾರವಿಭೂಷಿತಾರ್ಮುನಿಜನೈರ್ಮುಕ್ತ್ಯರ್ಥಮಾಸೇವಿತಾಂ
ವಂದೇ ತ್ವಾಂ ಶಿವಕಾಮಸುಂದರಸಖೀಂ ವಾಂಛಾಧಿಕೇಷ್ಟಪ್ರದಾಂ ..೩..

ನಂದಿಸ್ಕಂದಗಜೇಂದ್ರಚಂಡ ಗಣಪೈಸ್ಸೇವ್ಯಾಂ ಪರಾಂ ದೇವತಾಂ
ವೇದೈಃಪ್ರಸ್ತುತ ವೈಭವಾಂ ವಿಧಿಮುಖೈರ್ವೃಂದಾರಕೈರ್ವಂದಿತಾಂ .

ಶ್ರೀಮತ್ಸ್ವರ್ಣಸಭಾಧಿನಾಥ ದಯಿತಾಂ ಕಾರುಣ್ಯಕಲ್ಲೋಲಿನೀಂ
ವಂದೇ ತ್ವಾಂ ಶಿವಕಾಮಸುಂದರಸಖೀಂ ವಾಂಛಾಧಿಕೇಷ್ಟಪ್ರದಾಂ ..೪..

ಶ್ರೀಮತ್ತಿಲ್ಲವನೈಕವಾಸಿಮಖಿಭಿಸ್ಸಂಪೂಜ್ಯಮಾನಾಂ ಮುದಾ
ಶ್ರೀಕಲ್ಯಾಣಗುಣಾವಹಾಂ ಗಿರಿಸುತಾಂ ಪುತ್ರಾದಿ ಸಂಪತ್ಪ್ರದಾಂ .

ಶಾಂತಾಂ ಶಾಂಭವತಲ್ಲಜೈಃಪರಿವೃತಾಂ ಸಂಸಾರತಾಪಾಪಹಾಂ
ವಂದೇ ತ್ವಾಂ ಶಿವಕಾಮಸುಂದರಸಖೀಂ ವಾಂಛಾಧಿಕೇಷ್ಟಪ್ರದಾಂ ..೫..

ಇತಿ ಶ್ರೀಶಿವಕಾಮಸುಂದರೀಪಂಚರತ್ನಂ ಸಂಪೂರ್ಣಂ .

